Na osnovu člana 24. i 28. Pravila Javne ustanove Bosanski kulturni centar Tuzlanskog kantona Tuzla, broj: 146b/14 od 21.10.2014.godine i člana 31. Pravilnika o unutrašnjoj organizaciji i sistematizaciji radnih mjesta Javne ustanove Bosanski kulturni centar Tuzlanskog kantona broj 104/19 od 11. 04. 2019. godine, a po saglasnosti Vlade Tuzlanskog kantona broj 01-419/18 od 30. 11. 2018. godine, Odluke Vlade TK o davanju saglasnosti o prijemu zaposlenika broj: 02/1-34-8019-2/19 od 28. 05. 2019. godine i Odluke Ministarstva za kulturu, sport i mlade TK o davanju saglasnosti za prijem zaposlenika broj: 11/1-14-19728-1/19 od 21. 10. 2019. godine vd direktor Javne ustanove Bosanski kulturni centar Tuzlanskog kantona Tuzla, r a s p i s u j e:

JAVNI KONKURS
za prijem zaposlenika u radni odnos na neodređeno vrijeme na poziciji
Stručni saradnik za fundus umjetnina i kulturnu baštinu
u Javnoj ustanovi Bosanski kulturni centar Tuzlanskog kantona Tuzla

1. Opis poslova i radnih zadatka: Istražuje, prikuplja, proučava i stručno obrađuje materijal i umjetnine do kojih je JU BKC TK došao putem poklona, donacija i sl.; sačinjava i vodi stručno-tehničku dokumentaciju, odgovara za smještaj i čuvanje materijala, te daje prijedloge za zaštitu i konverzaciju umjetničkih djela iz fundusa JU BKC TK Tuzla; ostvaruje odgovarajuću saradnju sa kantonalnim i drugim organima i institucijama iz ove oblasti, sarađuje, analizira i obrađuje odgovarajuću dokumentacionu osnovu iz ove oblasti, sarađuje na pripremi pograma istraživanja iz predmetne oblasti; ustrojava bazu podataka umjetničkih djela JU BKC TK, klasifikuje i stručno obrađuje predmetni materijal; učestvuje u izradi stručnih i naučnih pomagala iz oblasti umjetnosti i kulturno-historijskog naslijeđa; učestvuje u izradi monografija JU BKC TK i drugih stručnih i naučnih djela iz oblasti kulture; izrađuje hronološke, inventarske, autorske i druge registre, zbirke informativnih sadržaja; priprema i učestvuje u retrospektivnim i tematskim izložbama, vršeći evidenciju, postavku, katalog; 

Za svoj rad odgovara rukovodiocu odjeljenja galerijsko-scenskih poslova i direktoru.
2. Kandidati treba da ispunjavaju opće uslove utvrđene Zakonom i to:
- da su državljani BiH (dokaz: Uvjerenje o državljanstvu),
- da su stariji od 18. godina, ali ne stariji od 65. godina (dokaz: Izvod iz matične knjige rođenih),
- da su zdravstveno sposobni za obavljanje poslova na koje se kandiduju (dokaz: Uvjerenje o
   zdravstvenoj sposobnosti – dostavlja izabrani kandidat),
- da nisu otpušteni iz državne službe ili druge službe kao rezultat disciplinske mjere na bilo kojem nivou vlasti u BiH u periodu od tri godine prije dana objavljivanja upražnjene pozicije (dokaz: kandidati koji su bili zaposleni u državnoj službi dužni su priložiti potvrdu, a oni koji nisu radili u državnoj službi dužni su priložiti izjavu),
- da se protiv njih ne vodi krivični postupak (dokaz: Uvjerenje o ne vođenju krivičnog postupka – dostavlja izabrani kandidat)
- da se na njih ne odnosi član IX.I. Ustava BiH ( dokaz: izjava kandidata),
 

3. Kandidati treba da ispunjavaju posebne uslove utvrđene Zakonom i Pravilnikom, i to:
-da ima visoku stručnu spremu – Društveni smjer/Filozofski fakultet završen VII stepen ili ekvivalent Bolonjskog sistema sa ostvarenih 240 ECTS bodova; (dokaz: ovjerena kopija diplome),
- da ima najmanje 1 (jedna) godina radnog iskustva. (dokaz: potvrda ili uvjerenje o radnom iskustvu iz koje je jasno vidljivo da kandidat ima potrebno radno iskustvo poslije sticanja VSS),
- da je kandidat osposobljen za rad na računaru, (dokaz: uvjerenje škola ili drugih institucija koji se bave obučavanjem rada na računaru, bez obzira da li se nalaze u BiH ili izvan nje),
Kandidati gore navedenu dokumentaciju iz tačaka 2. i 3. ovog konkursa dužni su priložiti, uz potpisanu prijavu, koja sadrži kraću biografiju, adresu i kontakt telefon.
Uz prijavu na KONKURS kandidati trebaju da dostave slijedeću dokumentaciju:

· Diploma o završenoj stručnoj spremi,

· Uvjerenje o državljanstvu (ne starije od 6 mjeseci)

· Izvod iz matične knjige rođenih (ne starije od 6 mjeseci)

· Dokaz o radnom iskustvu u struci,

· Dokaz o poznavanju rada na računaru,
· Ovjerena izjava kandidata da u poslijednje tri godine od dana objavljivanja KONKURSA nije otpuštan iz organa državne službe kao rezultat disciplinske kazne na bilo kojem nivou vlasti FBiH, odnosno BiH,

· Ovjerena izjava kandidata da nije obuhvaćen odredbom člana IX.tačka 1. Ustava BiH

Kandidati koji ispunjavaju sve opće i posebne uslove iz tačke 2. i 3. ovog konkursa bit će pozvani na intervju koji se sastoji iz pismenog i usmenog dijela. Kandidati koji budu uspješni na pismenom dijelu ispita bit će pozvani na usmeni dio ispita (intervju). Intervjuom kod kandidata će se ocjenjivati znanje o stručnim i organizacionim propisima, propisima djelatnosti, kao i posjedovanje radne, komunikativne i organizatorske sposobnosti, te naklonjenost timskom radu. 

U postupku konačnog izbora, uzet će se u obzir iskustvo u radu sa umjetninama i kulturnoj baštini, istraživanju, prikupljanju, proučavanju i stručnom obrađivanju materijala i umjetnina, pripremi pograma istraživanja iz oblasti kulturne baštine, umjetničkih djela i kulturno-historijskog naslijeđa, izradi monografija i drugih stručnih i naučnih djela iz oblasti kulture, kulturno historijskog nasljeđa i kulturne baštine. ( Dokaz relevantnih institucija koje se bave predmetnim oblastima ) i kandidatima koji po posebnom zakonu imaju prioritet u zapošljavanju, a koji dokazuju odgovarajućim dokumentima (potvrda, uvjerenje i sl.) koje prilažu prilikom prijave na javni konkurs.
 Napomena: Izabrani kandidat biti će u obvezi u određenom roku dostaviti ljekarsko uvjerenje kao dokaz da njegovo zdravstveno stanje i psihofizičke sposobnosti  odgovaraju uvjetima radnog mjesta za koji se raspisuje javni konkurs, da će samo izabrani kandidat biti u obvezi u određenom roku dostaviti uvjerenje o nevođenju krivičnog postupka, ukoliko je isto uvjet za zasnivanje radnog odnosa na konkretnom radnom mjestu.
Konkurs ostaje otvoren 8 (osam) dana od dana objavljivanja u dnevnim novinama. Konkurs ce biti objavljen u Dnevnom avazu, Službi za zapošljavanje TK i WEB stranici Javne ustanove Bosanski kulturni centar Tuzlanskog kantona iz Tuzle (www.bkctuzla.ba).
Nepotpune, neblagovremene i neuredne prijave kandidata koji ne ispunjavaju uslove ovog konkursa, kao i kopije tražene dokumentacije ili izjave koje nisu ovjerene, neće se uzimati u razmatranje. O rezultatima Konkursa kandidati ce biti pismeno obaviješteni.
 

Prijave sa traženom dokumentacijom dostaviti lično ili putem pošte preporučeno, na adresu:
Javna ustanova Bosanski kulturni centar Tuzlanskog kantona Tuzla
Ulica Mije Keroševića – Guje br.  3 , 75 000 Tuzla
(Konkursna Komisija „Prijava na konkurs“ ne otvarati)
JU BKC TK TUZLA
